
Orde van dienst – dialectdienst 12 oktober 2025  
Voorganger:  Irma Jansen – Kleinjan 
Thema:  Dom verdan 
Aanvang:  19:00 uur 
Medewerking van: Dialect combo 
 
Veur de dienst  
Psalm 105 vers 2,3 en 18 
 
2 
Vraog naor de Heer zien grote daden; 
zuuk zien naobiejheid, zien genade. 
Denk naor hoe hee zien oordeel velt, 
zien wond’ren töt een teken stelt, 
volk dat nao Abram is benuumd, 
met Jakobs name is vernuumd. 
 
3 
God zal an ons zich openbaren, 
Regeern en ons op aard bewaren. 
Zien woord wodt altied trouw voldaon 
deur duzend kinder nao edaon. 
‘t Verbond met Abram zien vrend 
bevestigt Hee van kind töt kind.  
  
18 
Die gunst hef God zien volk beweez’n, 
zodat het altied ‘m zol vrezen, 



zien wet in acht nemmen en altied 
betrouwbaar op Gods weag’n geet. 
Pries God um al zien majesteit. 
Hee leidt ons töt in eeuwigheid. 
 
Lied 886 vers 1 en 2 
 
1 
Abba, Vader, Oe alleen, 
Oe beheur ik toe. 
Heer, Ie kent miej deur en deur, 
‘t hatte heurt Oe toe. 
Hold mien hatte brandend Heer, 
Iej laot nooit alleneg. 
Abba, Vader, ‘k heure Oe, 
Oe alleneg toe. 
  
2 
Abba, Vader, laot ‘t zo waen, 
da’k der bin veur Oe. 
Dat, wa’k do, Oew wille is, 
Oew’n en anders niet. 
Laot ‘t vuur nooit dov’n Heer, 
laot miej nooit meer gaon. 
Abba, Vader, laot ‘t zo waen, 
da’k der bun veur Oe. 
 
Opening en welkom – Alida Boessenkool 



 
Stille wean, olde groet en nieje moed 
 
Psalm 19 vers 5 
Zo help Iej, God, oew knecht 
en holdt zien paden recht, 
in ‘t spoor deur oe ewild. 
Wee oew geboden acht, 
wee trouw oew wet betracht, 
beloon iej goed en mild. 
Maor zonder Oe, o Heer 
verdwaal ik altied weer, 
op zelf bedachte waegen. 
O, maak miej metterdaod 
vriej van ‘t verborgen kwaod 
en leidt miej met oew zegen. 
 
Gebed um de opening van ‘t Woord 
 
Biebellaezing – Jan Haselhorst 
 
Preadiker 3: 1 – 8 
1 Veur al’s is ’n bepoald uur, 
veur al’s oonder de hemel is een tied. 
2 Der is een  tied um geboren te wurd;n  en een tied um oet 
de tied te raken, 
Een is tied um te potten en een tied um te rooien. 



3  Der is tied um dood te maken en een tied um better te 
maken, 
Een tied um of te brekken en een tied um op te bouwen. 
4 Der is een tied um te huulen en een tied um te lachen, 
Een is tied um te rouwen en een tied um te daansen. 
Een tied um te omhelzen en een tied um det neet te doon 
6 Der is een tied um te zeuken en een tied um te verlezen, 
een tied um vaste te hoalden en een tied um vot te smieten. 
7 Der is een tied um kapot te scheuren en een tied um te 
herstellen.  
Een  tied um te zwiegen en een tied um te sprekken. 
8 Der is een tied um lief te hebben en een tied um te haten, 
een tied van oorlog en een tied van vrea. 
 
Dialect combo – Ineke Kuiper 
Alles hef zien tied 
1 
Hoe veulle jaor kan ’n iekenboom staon,    
veur datte in stormen bezwik?      
Hoe veulle jaor drif ’nwolk over ’t laand,   
veur datte  in dreupels verstrik?  
Hoe veulle kearn  kump de winter weerum,   
veur datter een sommer uutbrek?   
 
Refrein 
Joa, alles, joa al, joa alles hef zien tied,   
’t wejt deur de es en wei.  Zoas ie ziet 
 



2.  
Hoe veulle wegn murre wej dan nog gaon,   
Veur datte wie oons stekkie vind?   
Hoe veulle kear hölt ’n mense zich still(e),   
veurdat zie begriept wat ze bint?    
Hoe veulle daagn mut de sunn’ondergoan,   
veurdat ie begriept: zo is ’t good?   
 
Refrein 
Joa, alles, joa al, joa alles hef zien tied,   
’t wejt deur de es en wei.  Zoas ie ziet 
 
3.  
Hoe veulle joarn stroomt de Regge nog deur,   
veur datte zien water weer keert?  
Hoe veulle keern kleurt de es ’s aomds nog rood,   
ast zunnechie doar daale geet?   
Hoe veulle tied blieft de akkers met vrucht,  
veurdat ze verdoarnt in het stof?   
 
Refrein  
Joa, alles, joa al, joa alles hef zien tied,   
’t wejt deur de es en wei.  Zoas ie ziet 
Joa, alles, joa al, joa alles hef zien tied,               
’t wejt deur de es en wei.  Zoas ie ziet 
 
 
Biebellaezing – Jan Haselhorst 



 
Preadiker 1: 8 – 10 
8 De oog’n van de mensen kiekt en vind geen rüste 
Zienne oar’n hoart en dat zult ze ok wa bleem doon 
9 Wat der wes hef, dat zal der aait wier  wean 
en wat der doan is, dat zal der aait wier edoan wurd’n: 
dur is niks nieuws onder de zunne. 
10 Is der mange’s wat, woar van ze zejt: 
‘Kiek, dat is nieuw’, dan hef dat der al ewes,  eertieds, veur 
wiej der waren. 
De veugere generaties bint vegetten en de kommende 
generaties zölt ok wier vergetten wunnen 
 
Dialect combo – Ineke Kuiper 
D’r is niks nieuws under de zunne 
 
1. Geest van genoade,  weer van ons ’t kwaode. 
deel oons liefde met grote kracht!  Hemelse vrede, 
deel oons noe mede in een wereld die Oe verwacht. 
We’j maagt graag zingen    van grote dingen  
as we’j ontvangen,                al oons verlangen, 
met Christus op-e-staan.      Alleluja! 
 
Refrein 
Mar we’j magt weetn,        en nooit vergeetn. 
Leavn en starven,               geevn en arven, 
God höldt de tied in stând.      Alleluja! 
 



2.  
Wat kan oons scha doen, wat van Oe scheiden? 
Liefde die oons altied behöld. Niks is te grôot  
meer, 
wat w’ ok bereiden, Ie holdt ons vast,  
ie blieft ons aait. 
Eeuwigheidsglorie in iedre porie,   
as we’j herboren  Oe toebe-horen,     
die oons is veur-e-goan. Alleluja! 
 
Refrein 
Mar we’j magt weetn,        en nooit vergeetn. 
Leavn en sterven,               geevn en arven, 
God höldt de tied in stând.      Alleluja! 
 
3. 
En daw noe weetn     Alles vergeetn. 
Niks gin niejs is ter hier en doar       
Wat zal gebeur’n. 
Vreugde en treur’n       
‘t Was‘tr al eerder geleuf det moar. 
Dat nemt oons moed vot.    
Wat’s dan de zin(ne) God. 
Hardleerse mènsn    Met grote wènsn 
maakt dan op die manier alles kapot 
 
Refrein 
Mar we’j magt weetn,  en nooit vergeetn. 



Leavn en starven,         geevn en arven, 
God höldt de tied in stând.      Alleluja! 
 
Preake 
 
Dialect combo – Ineke Kuiper 
Dom verdan 
 
1 
Kiek is um oe hen, alles is hier mooi kant, 
de es en de beume, graanen op ’t laand. 
Elken dag een goav(e), een zeeg’n zo groot, 
wi’j deelt hier de vreugde en wi’j brekt ons brood. 
 
Refrein 
Geniet van ’t goeie lèmn, het is mar kort, 
alles wat wej hier kriegt, dat kump van God 
Joa geniet van ’t goeie, denk doar good an.  
Zo kunnt we’j hier dan ook dom verdan. 
Zo kunnt we’j hier dan ook dom verdan 
 
2 
De tied giet zo veurbie, de jaor’n goat steeds rond 
et grös wödt telkens gruun-en oogst vult onze mond. 
Zeij ie met vertrouwn, dan oogst ie met een lach, 
een zeeg’n veur het volk die dat ontvangen mag. 
 



Refrein 
Geniet van ’t goeie lèmn, het is mar kort, 
alles wat wej hier kriegt, dat kump van God 
Joa geniet van ’t goeie, denk doar good an.  
Zo kunnt we’j hier dan ook dom verdan. 
Zo kunnt we’j hier dan ook dom verdan. 
Zo kunnt we’j hier dan ook dom verdan. 
Zo kunnt we’j hier dan ook dom verdan 
 
Gedicht – Janneke Engberts 
As de blaâ valt (Henk Pool) 
 
Zo gangs verkleurt het blad, 
Het greun wödt lanksaam doffer, 
De zommer he’w éhad 
En beume brengt heer offer 
 
Ziej dekt de èèrde too, 
Met ’t blad dat ze loat vallen: 
Eers’ weinig, ’t is nog vroo, 
Mar later doezendtallen. 
 
Verwonderd kiek ik rond: 
Zee toch ’s an dee kleuren, 
Der greun en broen en bont, 
En roekt toch ’s dee geuren! 
 
Wat beume liekt van goald, 



In ’t licht van zunnestroalen. 
Wee als van kleuren hoaldt, 
Den kan zien hart ophalen! 
 
Brent harfsttied somberheid, 
um het veurbieje leven? 
Völl’ groter heerlukheid 
Zoa oons de Schepper geven! 
 
Want wisse: ’t blad valt of, 
De Harfst brengt zörg en kommer, 
Mar geef God eer en lof: 
Eens kömp de Grote Zommer! 
 
As wi’j ’t van Hum verwacht, 
Hum ’t roer in haanden geven 
Dan kömp, noa winternacht, 
Veur oons ôk ’t nieje Leven! 
 
Lied 90a vers 1,3 en 5 
1 
O God, dee droog ons veurgeslacht 
deur de tied en deur de nacht. 
Bewies ok ons Oew trouw en macht, 
hol aover ons de wacht. 
3 
Iej bint van veur de zee en ‘t land, 
‘t wordt deur Oew woord emaakt. 



Een schimme, een verdrongen lach, 
een slotwoord dat ons raakt. 
5 
De tied dreg alle mensen voort 
op zien gestage streum. 
Hee kik veuruut, laeft ongestoord 
bezielt deur God zien dreum. 
 
Dankgebed met Oonze Va 
Oonze Va 
Oonze Va, den in de hemel woont. 
Dat e’heiligd mag wörden Oen Naam. 
Dat kommen mag Oen Koninkriek. 
Dat Oen wille noa e’leafd mag wörden 
in de hemel en op de earde. 
Geef oons elken dag oons brood. 
Rekken oons oonze schulden neet an; 
Zoas wiej dat ok neet zult doon 
tegenoaver oonze noabers. 
Loat oons neet in zunde vallen 
en red oons uut de macht van ’t kwoad. 
Want van Oe is ’t Koninkriek 
en de Kracht en de Heerlijkheid 
tot in alle eeuwigheid. 
Aamn. 
 
Collecte  
 



Dialect combo (tijdens de collecte) – Ineke Kuiper 
Hammer toren 
1. Stark en stoer en onbewèègluk,  
Stoa ie veerkaant op oew stèè. 
Alles an oe is zo deeg'luk,  
sprek van ruste en van vrèè. 
Iej kiekt aaltied op oons dale,  
zeet oons doen en loaten an: 
mooie dinge, mar ôk vale,   
en de tied geet ait vedan. 
 
2. As de doeven en de kreejen   
fladdert um oew oalde kop, 
as het biestert en 't geet weejen,   
zee ik heuge teeng oe op. 
Iej stoat stille, stram en machtig,  
as het dondert en as't lucht, 
wiejleu zint dan zenewachtig,  mar iej loat nog geels gin zucht. 
 
3. Met oew stemme kun iej krieten, A'j n'n groove oet mut 
luun, 
Mar iej könt 't verdreet verbieten: Troanen Zint biej oe 
betuun. 
As ter wille is en bliedschop  hangt de vlagge biej oe oet, 
zing iej oaver dörp en boerschop  det 't oons kriebelt in de 
hoed. 
 



4. En oew klokken zingt zo zuver  a'j oons noar de karke 
neugt, 
en oew haantie blinkt zo nuver,  zeg oons: kiekt toch in de 
heugt. 
Hammertoren, da'k oe prieze  kömp umda'k oe graag mag 
lién. 
Iej zegt op oew eigen wieze,  da'w neet aait umdaal mut zeen. 
 
5.  
We’j zint hier noe in de karke.  Zingen lof an onze Heer. 
We’j magt het noe zeker weetn:  Hij wil altijd be’j oons ween 
en dat gif oons moed en zegen.  Met een Heer die zoveel kan  
Kunne we’j deur wind en reegn.    
Ja zo goat wie dom  verdan 
 
Zegen 
 
Zegenlied Gao met God en Hee zal biej oe wean. 
1 
Gao met God en Hee zal biej oe waen 
Biej oe waen op al oew waegen 
Met zien raod en treust en zegen. 
Gao met God en Hee zal biej oe waen. 
  
2 
Gao met God en Hee zal biej oe waen. 
Töt wij weer mekaar ontmoeten 
In zien Naam mekaar begroeten 



Gao met God en Hee zal met oe waen. 
 
Noa de dienst 
Lied 305 vers 1 , 2  en 3 
 
1. Alle eer en alle glorie 
geldt oew lusterrieke naam. 
Viert de vraede dee Hee heden 
uutröp aover ons bestaon. 
Angezich vol van lich 
laot ons met ontferming gaon. 
 
2. Alle eer en alle glorie 
geldt de Zönne, Jezus, Maot. 
As genade dee ons tokump 
is Hee onzen toeverlaot. 
Lich uut lich, vergezicht, 
staek ons met Oew straolen an! 
 
3. Alle eer en alle glorie 
geldt de Geest dee laeven voedt, 
de de eenheid on ons aodemt 
vlam, geef ons de kracht, de moed. 
Bron van lich, helder zich, 
maak de tongen lös veurgoed! 
 


